КОМИ РЕСПУБЛИКАЛӦН
 ОЛАНПАС
“Политическӧй репрессияяс улӧ веськалӧм йӧзӧс 
реабилитируйтӧм йылысь” Россия Федерацияса Оланпас серти 
торъя категория гражданаӧс учёт вылӧ босьтан да Коми Республикаса канму оланін фондысь олан жыръясӧн могмӧдан пӧрадок йылысь” 
Коми Республикаса Оланпаслӧн 4 статьяӧ вежсьӧмъяс пыртӧм йылысь
Примитӧма Коми Республикаса
Каналан Сӧветӧн                                  2019 вося лӧддза-номъя тӧлысь 20 лунӧ
1 статья. Пыртны “Политическӧй репрессияяс улӧ веськалӧм йӧзӧс реабилитируйтӧм йылысь” Россия Федерацияса Оланпас серти торъя категория гражданаӧс учёт вылӧ босьтан да Коми Республикаса канму оланін фондысь олан жыръясӧн могмӧдан пӧрадок йылысь” Коми Республикаса Оланпаслӧн 4 статьяӧ (Коми Республикаса канму власьт органъяслӧн индӧд-тшӧктӧмъяс, 2009, 49 №, 987 ст.; 2011, 50 №, 1474 ст.; 2013, 32 №, 582 ст.; 2016, 10 №, 123 ст.; 2018, 14 №, 245 ст.; 19 №, 349 ст.) татшӧм вежсьӧмъяс:
1) 11 юкӧнса 10 пункт гижны тадзи:
“10) документъяс, кӧні эм Коми Республикаын кар кытшъясса (муниципальнӧй районъясса) муниципальнӧй юкӧнъяслӧн мутасъясын меститчысь олан пунктъясӧ овны бӧр локтӧдз, кӧні шыӧдчысьяс (тайӧ Оланпасын 1 статьялӧн 1 юкӧнса 3 пунктын индӧм гражданалӧн бать-мам (бать либӧ мам) олісны репрессияяс улӧ веськавтӧдз, шыӧдчысьӧс воддза оланін серти пасйӧм йылысь юӧр, сэк, кор тайӧ документъясӧн вӧдитчӧны пытшкӧс делӧяс юкӧнын федеральнӧй олӧмӧ пӧртысь власьт органлӧн мутас органъяс, меставывса асвеськӧдлан орган либӧ сылӧн веськӧдлӧм улӧ пырысь организация.”;
2) 4 юкӧнын:
а) 8 пунктын “документъяс да мукӧд).” кывъяс вежны “документъяс да мукӧд);” кывъясӧн;
б) содтыны татшӧм сюрӧса 9 пункт:
“9)  пытшкӧс делӧяс юкӧнын федеральнӧй олӧмӧ пӧртысь власьт органлӧн мутас органъясӧ, меставывса асвеськӧдлан органӧ либӧ сылӧн веськӧдлӧм улӧ пырысь организацияӧ, кутшӧмъяс меститчӧны шыӧдчысьлӧн воддза оланін серти Коми Республикаын кар кытшъясса (муниципальнӧй районъясса) муниципальнӧй юкӧнъяслӧн мутасъясын меститчысь олан пунктъясӧ овны бӧр локтӧдз, кӧні шыӧдчысьяс (тайӧ Оланпасын 1 статьялӧн 1 юкӧнса 3 пунктын индӧм гражданалӧн бать-мам (бать либӧ мам) олісны репрессияяс улӧ веськавтӧдз, документъяс сетӧм йылысь, кӧні эм шыӧдчысьӧс воддза оланін серти пасйӧм йылысь юӧр.”.
2 статья. Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун кольӧм мысти.
Коми Республикаса Юралысь 

2019 вося сора тӧлысь 2 лун

